
Buguni kunda art-texnologiya pedagogika va psixologiya sohasidagi dolzarb masala 

sanaladi. Bolalarning psixik salomatligi pedagog va psixologlar, ota-onalarda jiddiy xavotirni 

uygʻotmoqda. Bolalarda va katta yoshdagilarda nevroz holatini ortib borishi turmush 

tarziga, taʼlim olishga boʻlgan qiziqishlarga salbiy taʼsir koʻrsatyapti, jahldorlik, xavotirlanish 

kabi hissiyotlar yuz beryapti. Bularning barchasi samarali psixologik-pedagogik usul va 

vositalarni izlash, negativ hodisalarni oldini olishni taqozo etadi. Bolalarda kommunikativ 

madaniyatni shakllantirish, ijodkorlik va ular oʻrtasidagi muloqotchanlikni namoyon etishga 

undaydi. 

Art terapiyaning qo‘llanishidagi 1-urunishlar asrimizning 30-yillardagi shaxsning 

shakllanishidagi qiyinchiliklar, ya’ni 2-jahon urushi davrida Germaniyadan AQShga 

emigratsiya qilingan nemets fashist lagerlardagi bolalarning ruhiy siqilishdan kelib chiqqan 

muammolarni hal qilishdagi ishlarda foyda bergan. Shundan buyon artterapiya mustaqil, 

boshqa uslublarni to‘ldiruvchi yo‘nalishlar sifatida keng quloch yoydi. Artterapiya (san’at 

bilan davolash) atamasi (1938) Adrian Xill tamonidan davolash maskanlarida sil kassallarini 

davolash deb nomlangan ishlarida yoritilgan va muomalaga kiritilgan. 

Shaxsning ijodkorlik qobiliyati rivojlanishi bilan bogʻliq pedagogik muammolar 

yechimiga bagʻishlangan koʻplab tadqiqotlar olib borilgan. Jumladan, A.V. Lunacharskiy, 

P.P. Blonskiy, S.T. Shatskiy, B.L. Yavorskiy,B.V. Asafiev, N.Yu. Bryusova, V.N. Shatskaya, N.L. 

Grodzenskaya, M.A. Rumer, G.L. Roshal, N.I. Satslarning bolalar va oʻsmirlarda ijodkorlik 

qobiliyatini rivojlantirishga oid prinsiplari nazariy va amaliy jihatdan atroflicha oʻrganilgan. 

Inson tafakkuri rivojlanishdan toʻxtamagani kabi ijodiy tafakkurga oid tadqiqotlar doirasi 

ham kengayib bormoqda. Ushbu tadqiqotlarda dastlabki diagnostik vazifalar tuzilib, ijodiy 

tafakkurning rivojlanish darajasi ochib oʻrganila boshlagan va ijodkorlik qobiliyatlarini 

shakllantirish boʻyicha amaliy dasturlar ishlab chiqilgan. 

Art-pedagogika tushunchasi Gʻarbda (lotincha — ars, inglizcha va fransuzcha — art, 

italyancha — arte) “sanʼat” maʼnosida oʻzlashtirilgan. Buyuk Britaniyada “art” tushunchasi 

tasviriy sanʼat, haykaltaroshlik, grafika kabi vizual sanʼat turlarini anglatadi. Biroq boshqa 

koʻplab mamlakatlarda ushbu tushuncha musiqa, drama, raqs va adabiyotni ham oʻz ichiga 

oladi. 

Zamonaviy pedagogik texnologiyalardan biri boʻlgan art-pedagogika shaxsiyatga 

qaytish, badiiy sanʼat tarmoqlariga munosabatni oʻzgartirish va sanʼatni zamonaviy 

taʼlimning muhim vositasi sifatida qabul qilish bilan bogʻliq. Bu texnologiya sanʼatni taʼlim 

tizimiga keng joriy etishni nazarda tutadi.Sanʼat oʻz-oʻzini anglash va ijodiy rivojlantirish 

yoʻli sifatida shaxsning taʼlim-tarbiyasida muhim oʻrin tutadi. 

Art-pedagogika bolalarning tasavvuri, diqqati, ijodiy tafakkuri, oʻz his-tuygʻularini va 

kayfiyatini erkin ifoda etish, jamoada ishlash koʻnikmalarini shakllantirishga yordam beradi. 

Pedagogikaning ushbu yoʻnalishini atroflicha oʻrgangan N.Yu. Sergeevaning taʼkidlashicha, 

“umuman olganda, art-pedagogika mazmunini taʼlim-tarbiya makonida sanʼat va ijodiy 

faollik orqali shaxsning shakllanishi deb belgilash mumkin” . 

Taʼlimning har bir boʻgʻini uchun ART-pedagogikaning metod va texnikalarini ishlab 

chiqish, texnologiyalarni loyihalash masalalariga ustuvorlik berish hamda sanʼat va badiiy-

ijodiy faoliyat orqali shaxsni uygʻun rivojlantirishga qaratilgan vazifalarni belgilash muhim 

ahamiyatga ega. Maktabgacha katta yoshdagi bolalarda tasviriy faoliyat koʻnikmalarini 

rivojlantirish quyidagilarni oʻz ichiga oladi: 

- Sanʼat asarlarini badiiy idrok etish va tushunishni rivojlantirish, bolalarning yosh 

xususiyatlariga mos ravishda; 

- Borliqni oʻzlashtirish va uni amalda qoʻllashning hissiy va kognitiv tajribasini boyitish. 

Ta’lim jarayonida art terapiyaning maqsadi. 

1. Majburlash va xavf-xatarsiz, guruhda ham, individual ravishda ham his-tuygʻularni 

oʻrganish, oʻz-oʻzini anglash va oʻz-oʻzini hurmat qilishni rivojlantirish uchun sharoit 

yaratish. 

2. Kognitiv va vosita qobiliyatlarini rivojlantiruvchi tadbirlarni tashkil etish; 

reabilitatsiyani maksimal darajada oshirish uchun faoliyatdan muvaffaqiyat  qozonish va 

haqiqatni yoʻnaltirish imkoniyatini berish. 

3. Oʻz-oʻzini ifoda etish, muloqot qilish va ijtimoiylashuvni osonlashtirish va 

ragʻbatlantirish, shaxsiy qadriyatga ega boʻlish uchun sharoit yaratish.  

 4. Oʻziga va boshqalarga nisbatan munosabatni oʻzgartirish uchun ichki ijodkorlikka 

murojaat qilish imkoniyatini berish, ichki va tashqi nizolarning zaiflashishiga olib keladi. 

5. Oʻz-oʻzini bilish va oʻz-oʻzini tadqiq qilish uchun sharoit yaratish, bu shaxsiy ijodiy 

tajriba doirasini kengaytiradi. 

Art-terapiya (inglizcha:art —„sanʼat“+terapiya-davolash) - sanʼat  va ijodkorlikdan  

foydalanishga  asoslangan psixoterapiya va psixologik korreksiyaning yoʻnalishlaridan biri. 

Soʻzning tor maʼnosida art-terapiya odatda mijozning psixo-emotsional holatiga taʼsir 

koʻrsatishga qaratilgan vizual art terapiyani anglatadi . 

Yaʼni Art texnologiya pedagogika va sanʼatni integratsiyalashuvi, pedagogikaning 

mustaqil bir sohasi hisoblanib sanʼat vositasida shaxsni tarbiyalash va rivojlantirishdir. 

Mazkur texnologiyani qoʻllash natijasida bolalar va ularga muammolar keltirib 

chiqarishi mumkin boʻlgan hayotiy vaziyatlardan chiqish yoʻllari topiladi, masalan: 

depressiya, fobiya, nevroz, energiya va qiziqishlarni soʻndiradigan holatlar bartaraf etiladi. 

Maktabgacha taʼlim-tarbiya jarayonida ushbu texnologiyalardan foydalanish orqali 

bolalarning ichki dunyosi va erkinligini rivojlantirish, oʻz-oʻzini namoyon etish va shaxsiy 

yutuqlarga erishishlari taʼminlanadi. Bolalarda potensial imkoniyatlar faollashadi, ruhiy 

toliqish bartaraf etiladi. Taʼlimiy jarayonida bolalar tafakkurida oʻzgarishlar yuz beradi, oʻzi 

uchun muhim boʻlgan muammoga yechim topadi. Art-texnologiyada bolalarga nima 

tegishli boʻlsa, oʻsha amalga oshadi. Shuningdek, terapevtik taʼsir natijasida tafakkur va 

intellekt rivojlanadi, ijodkorlik namoyon boʻladi. Hissiy zoʻriqishdan xalos boʻladi, kayfiyat 

yaxshilanadi, oʻzining hissiy holatini tushunadi, boshqalarning emosional vaziyatlarda 

qanday tutishini anglaydi, negativ (salbiy) fikrlarni pozitivga transformatsiya qiladi, oʻz-

oʻzini va shaxsiy qarashlarini ifodalay oladi, yosh krizisini yenga oladi. Bolalikdanoq 

goʻzallikni eng mayda elementini ham koʻra oladi, ijodiy potensiali rivojlanadi. Bolalar oʻz-

oʻzini tushunadi, anglaydi, atrof olam bilan tanishadi, shaxs sifatida rivojlanadi va 

ijtimoiylashuv jarayoni yuz beradi. 

Hozirgi vaqtda maktabgacha taʼlim jarayonida art-texnologiyaning quyidagi turlaridan 

foydalanish mumkin: 

 – rasm chizish-tasviriy faoliyat; 

 – fototerapiya (rasmlardan kollaj yaratish );  

– musiqa terapiya (musiqa tinglash);  

– qumda rasm chizish; – qum terapiya; 

 – densterapiya (raqs mashgʻulotlari);  

– qoʻgʻirchoq terapiyada turli vaziyatlarni qoʻgʻirchoq teatri yordamida 

sahnalashtiradi. 

Xulosa qilib aytadigan bo‘lsak art pedagogikaning о‘ziga xos xususiyati shundaki, u 

rivojlanuvchi va tarbiyaviy salohiyatga ega bо‘lgan badiiy va ijodiy faoliyat vositalari bilan 

ishlaydi. Ammo badiiy ta’lim va tarbiyaning о‘rnini bosmaydi, balki ularni tо‘ldiradi va 

rivojlanish, о‘qitish va tarbiya jarayoniga yangi о‘ziga xos yо‘nalish beradi. 

